Súðavíkurhrepur  fundargerð hreppsnefndar

2.   fundur  kjörtímabilið 1998 – 2002. 

6.   júlí 1998, kl. 16.00.
 haldinn í fundarsal hreppsnefndar njarðarbraut 14.

Árið 1998,   6. júlí  kl. 16.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn; Salvar Baldursson,  Friðgerður Baldvinsdóttir, Anna Lind Ragnarsdóttir, Fjalar Gunnarsson, Heiðar Guðbrandsson, og Ágúst Kr. Björnsson sveitarstjóri.

Oddviti setti fundinn og óskað athugasemda við fundarboð.   Heiðar Guðbrandsson gerði athugasemdir við að varamenn fái ekki fundarboð.

1. Fundir nefnda.

1.1 Fundur bygginganefndar 29. júní 1998.

Oddviti lagði fram tillögu þess efnis að byggingafulltrúa verði falið að gefa út byggingarleyfi fyrir Guðjón Bjarnason og Ásthildi Ólafsdóttur vegna bústaðar í landi Hörgshlíðar og vegna Karls Geirmundssonar vegna bústaðar í landi Þúfna.

Heiðar óskaði svohljóðandi bókunnar:   Þar sem engin gögn liggja frammi með fundagerð bygginganefndar og ekki hægt að leggja gögnin fram á fundinum, þá óska ég eftir að umfjöllun um fundagerðina verði frestað til næsta fundar hreppsnefndar.

Tillaga oddvita samþykkt með fjórum atkvæðum H-lista, gegn atkvæði Heiðars Guðbrandssonar.

Oddviti bar fram tillögu um að veita björgunarsveitinni Kofra stöðuleyfi fyrir vörugám við Aðalgötu 18 í Súðavík.

Tillagan samþykkt með fjórum atkvæðum H-lista,  gegn atkvæði Heiðars Guðbrandssonar.

Hreppsnefnd er sammála um að leita álits lögmanns varðandi túlkun Skipulags ríkisins á byggingar- og skipulagslögum varðandi veitingu byggingar- og stöðuleyfa á hættusvæði,  sérstaklega með tilliti til annarra húsa en húsa sem menn hafa íveru í.

Heiðar Guðbrandsson gerði svohljóðandi grein fyrir afstöðu sinni:

Ég mótmæli vinnubrögðum við afgreiðslu fundargerða nefnda og að sú meðferð sem er viðhöfð á afgreiðslu leyfa útilokar minnihluta hreppsnefndar frá efnislegri umfjöllun um úthlutun byggingarleyfa og annarra samþykkt nefnda.

Oddviti óskaði eftirfarandi bókunnar:

Oddviti ber fullt traust til nefnda sveitarfélagsins burtséð frá hverjir sitja í þeim.  Ekki er vanalegt að gögnum byggingarnefndar öðrum en fundargerðum sé dreift á hreppsnefndarfundum.

Heiðar óskar bókunnar þess efnis að hann hefur áður gert athugasemdir við að þessum gögnum sé ekki dreift á hreppsnefndarfundum.

Fundargerð byggingarnefndar samþykkt með fjórum atkvæðum H-lista, fulltrúi F-lista sat hjá.

1.2 Fundur fræðslu- og tómstundanefndar 29. júní 1998.

Fundagerðin lögð fram.

Verðskrá fyrir sali skólans kr. 7.000.- fyrir minni sal og kr. 12.000.- fyrir stækkaðan sal,  samþykkt samhljóða.

Hreppsnefnd ítrekar að verði áhöld leigð með salnum  skulu þau vera undir umsjón húsvarðar.  

Heiðar óskar bókunnar þess efnis að gætt sé að því að boða skólastjóra leikskóla og aðra áheyrnarfulltrúa .

Sveitarstjóri benti á að fulltrúi kennara var boðaður á fundinn.

Fundargerð fræðslu og tómstundanefndar samþykkt samhljóða.

2. Viðræður við Kennarasamband Íslands um sérkjarasamning vegna samþykktar hreppsnefndar 8. maí 1998.

Sveitarstjóri gerði grein fyrir málinu.   Oddviti lagði til að sveitarstjóra, formanni fræðslunefndar og skólastjóra verði falið að vinna að undirbúningi samninga og ræða við Kennarasambandið.

3. Tillaga að áætlun um reglulegan fundartíma hreppsnefndar sbr. 12. gr. samþykkta um stjórn og fundarsköp Súðavíkurhrepps.

Tillaga sveitarstjóra samþykkt samhljóða.

Heiðar Guðbrandsson þakkaði oddvita fyrir að hafa komið þessari samþykkt í framkvæmd.

4. Verkefnaskipun almannavarnarnefndar.

Verkefnaskipting skipaðra fulltrúa í almannavarnarnefnd er eftirfarandi:  

Frosti Gunnarsson byggingafróður maður. 

Guðjón Kjartansson sérfróður um birgðir, búnað og fjarskipti. 

Halldór Már Þórisson sérfróður um björgunar, mannafla og hjálparsveitir.

5. Tilboð í íþróttavöll við Vallargötu.

Hreppsnefnd er sammála um að taka tilboði Hjalta Samúelssonar kr. 2.090.600.-

Fram kemur að Hjalti óskar verktíma til loka ágústmánaðar.

6. Drög að verklýsingu vegna útboðs hússins við Holtagötu 2, ásamt grunnmynd.

Sveitarstjóri lagði fram minnisblað dagsett í dag varðandi verklýsingu á byggingu hússins við Holtagötu 2.

Hreppsnefnd er sammála um að nota spónaplötur í stað gifs.   

Innréttingum verði lýst en gerðar kröfur um gæði þeirra.

Hreppsnefnd er sammála um að gólfum skuli skilað rykbundnum fyrir utan bað, forstofu og þvottahús.  Útihurðir verði úr maghony og skoðað með að opnanleg gluggafög verði það einnig. 

Miðað verði við að lóð skilist þökulögð.  Skoðað verði með að setja gólfflísar á eldhús.

Hreppsnefnd felur sveitarstjóra  að bjóða verkið út.

7. Grenndarkynning vegna byggingu húss við Holtagötu 2.

Hreppsnefnd er sammála um að grenndarsvæði vegna Holtagötu 2 verði Holtagata 1, 3, 5, 4 og 6.

8. Tilboð Félags íslenskra hljómlistamanna í húsið að Túngötu 14.

Hreppsnefnd samþykkir samhljóða að ganga að tilboði Félags íslenskra hljómlistamanna.

9. Sorphirða í hreppnum.

Heiðar Guðbrandsson gerði grein fyrir þessum dagskrárlið.   Hreppsnefnd er sammála um að safnað verði spilliefnum úr hreppnum og þeim komið til förgunar og því lokið fyrir áramót.   Leitað verði eftir aðilum til að sjá um þetta verk.

Fram kom að Björn Guðbrandur Jónsson verkfræðingur er væntanlegur hingað vestur innan tíðar.

10. Erindi Garðars Sigurgeirssonar, Víkurgötu 11.

Hreppsnefnd er sammála um að fela sveitarstjóra að ræða við Garðar og ná sáttum um bætur vegna skemmda er urðu  þegar vatn rann yfir lóðina í vetur.       

11. Erindi Jóns Ragnarssonar og Kjartans G. Karlssonar vegna afnota af Langeyrartjörn.

Hreppsnefnd er jákvæð fyrir erindinu.   Sveitarstjóra falið að ræða við Jón Ragnarsson og Kjartan G. Karlsson og óska eftir frekari upplýsingum um stærð svæðisins og fleiri þætti.     Jafnframt að gera þeim aðila er fékk afnotarétt til eins árs af svæðinu árið 1996,  grein fyrir þessu erindi.  

12. Bréf séra Kristjáns Björnssonar dags. 16. mars 1998 vegna frágangs flóðasvæðis við Túngötu.

Hreppsnefnd er sammála um að greina aðstendum frá því í bréfi að hreppsnefnd sé sammála um að fara að tilmælum séra Kristjáns Björnssonar er fram koma í bréfi hans dags. 16. mars 1998.    Jafnframt að greina frá  samþykkt hreppsnefndar frá 29. júlí 1997,  3ja tölulið 1. dagskrárliðar, og að óska eftir viðbrögðum þeirra um hvernig væri hægt að ganga frá svæðinu í sátt og samvinnu.

Jafnfram að gera Félagi íslenskra landslagsarkitekta grein fyrir með hvaða hætti þetta mál er að þróast.

Sveitarstjóri lagði fram minnisblað dagsett í dag varðandi sáttargjörð og vinnu við eftirfylgni.

13. Framlagning hlutafjár Súðavíkurhrepps til Sumarbyggðar hf.

Oddviti gerði að tillögu sinni að Súðavíkurhreppur leggi fram hlutafé til félagsins greitt í fasteignum allt að kr. 4.500.000.-

Tillagan samþykkt með fjórum atkvæðum H-lista, Heiðar Guðbrandsson sat hjá.

Heiðar gerði svohljóðandi grein fyrir atkvæði sínu.

Ég ber ekki traust til þeirra vinnubragða sem hingað til hafa verið viðhöfð að hálfu þeirra er séð hafa um undirbúning málsins.

14. Tilnefning eins eða fleiri fulltrúa í stjórn Sumarbyggðar hf.

Friðgerður Baldvinsdóttir gerði að tillögu sinni að Súðavíkurhreppur tilnefni tvo fulltrúa í stjórn félagsins, og að þeir skuli vera Salvar Baldursson og Dagbjört Hjaltadóttir.

Tillagan samþykkt með þremur atkvæðum H-lista,  Heiðar Guðbrandsson og Salvar Baldursson sátu hjá.

15. Vegagerð í Laugardal – slitlag – hugsanlegt lán Súðavíkurhrepps til verksins.

Sveitarstjóri lagði fram minnisblað dags. 6.7.1998 þar sem fram koma upplýsingar er hann hefur aflað hjá Vegagerð ríkisins.

Heiðar Guðbrandsson óskar bókunar þess efnis að sveitarstjóra verði falið að vinna að því að vegurinn verði yfirlagður bundnu slitlagi.

Hreppsnefnd er sammála um að leggja til allt að 4,3 milljónir kr. til Vegagerðar ríkisins til lagningar varanlegs slitlags á Laugardalsveg,  þá sérstaklega til framkvæmda við 3.3 km vegarins frá þjóðvegi og fram Laugardal.    Það er með fullri vitund hreppsnefndar að ekki liggur fyrir svar yfirvalda vegamála hvort þetta fé fæst endurgreitt.    

Unnið verði að því að kostnaðarauki vegna þess að bundið slitlag er lagt á veginn fáist viðurkenndur og endurgreiddur af vegalögum næstu ára.

Sveitarstjóri vill bóka að ekki liggur fyrir af Vegargerðarinnar hálfu að unnt verði að vinna verkið í ár.

16. Bréf Landbúnaðarráðuneytisins vegna jarðarnefndar.

Bréf landbúnaðarráðuneytis dags. 22. maí 1998 lagt fram.

17. Endurráðning sveitarstjóra – starfsmannamál.

Afgreiðsla færð í trúnaðarbók.

Fundargerð upplesin.  Oddviti óskaði eftir athugasemdum við fundargerð.  Engar athugasemdir gerðar.     Fundagerð  samþykkt, fundi slitið kl. 11.15

